
РЕПРОДУКТИВ (ИЖОДИЙ, МАХСУЛДОР) ФИКРЛАШНИНГ 
ПСИХОЛОГИК - ПЕДАГОГИК ЖАБҲАЛАРИ

XV аср ўрталарида (китоб чоп этиш ихтиро қилинган вақтларда) Европада ҳар йили 1000 га яқин янги китоблар пайдо бўлар эди. XVIII асрнинг бошларида янги яратилган, илмий асарларнинг сони юзтадан ортмас эди. XX аср ўрталарида 120000 тагача янги китоблар нашр қилинди. Бугунги кунда бутун дунёда ҳар йили 60 миллион босма варақ илмий ва техник адабиётлар нашр қилинади. Ҳатто, ҳар бир янги китоб бизни билимларимизни тўла маънода кўпайтиради, деб тасдиқлаб бўлмасада, кескин ортаётган китобий махсулотнинг ҳажми инсон билимларини муайян чегарада сезиларли ўсишини характерлайди.
	XX асрнинг бошига келиб илмий билимларнинг ҳажми, инсоннинг алоҳида олинган ахборотни ўзлаштириш имкониятларидан ортиб кетди. XIX аср охиридаёқ, одамларнинг ҳеч бири бутун ҳаёти давомида, инсоният бир йилда оладиган маълумотларни ўзлаштира олмайдиган ҳолат юзага келган эди.
	Мавжуд меҳнат тақсимоти тизимида ва унга мос касбий таълим дифференциациясида, ўқув материалини узлаштириш натижасида олинган ихтисослаштирилган билимлар ўз аҳамиятини тез йўқотади. Бундан табиий равишда келиб чиқадики мутахассис ўз касбий вазифаларини малакали бажара олиши учун, ўз билимларини, масалан: малака ошириш, касбий қайта тайёрланиш ва ҳоказо йўли билан узлуксиз янгилаб бориши зарур. Олинган билимлардан самарали фойдаланиш вақти тез камаймоқда.
	Ҳозирги кунларда ўзлаштирилган ўқув материалини вақтга боғлиқ равишда долзарблигининг ўзгариши кўринади. Кўриниб турибдики, касбий қайта тайёрлаш (саноатда ва иқтисодиётда) жараёнида олинган билимларнинг долзарблиги мактаб ва институтда олинган билимларга нисбатан тезроқ йўқолар экан.
	Касбий қайта тайёрлашда олинган билимлардан фойдаланишнинг ўртача вақти 7 йилга тенг, умумтаълим ва олий мактабларда олинган билимларники эса мос равишда, тахминан, икки ва тўрт маротаба юқори. Олий мактабда олинган билимларнинг хар 10 йилда ярми ўз қийматини йўқотади, яъни ҳар йили уларнинг долзарблиги 5 фоизга камаяди.
	Ўқиш жараёнинг асосий шарти борлиқ дунёдан ахборот олишдан иборат. Сезги органларига ахборот оптик, акустик, бадан сезгиси, термик, эшитиш ва таъм билиш қўзғатувчилари шаклида келиб тушади. Сезги органларининг қуввати дейилганда, бу аъзолар вақт бирлиги ичида сенсор хотирага узатиши мумкин бўлган ахборот максумуми тушунилади. Франк (Frank) оптик каналнинг қувватига 10 байтс қадар, акустик каналникини 1,5 106 байтс атрофида тактил (фақат қўллар) никини 0,2 106 байтс деб белгилаган.
	қолган каналларнинг қуввати жуда кам бўлиб, 10 билан 100 байтс оралиғида ётади.
	Ахборот психологиясида перцепция билан сезги органларининг инервацияси яъни сезги органлари томонидан қабул қилиш ва қўзғалишни кўчириш белгиланган. Маъноли қўзғалишни қисқа вақтли хотирага узатиш апперцепция дейилади.
	Апперцепция барча қабул қилинган перцепцияланган ахборотдан унинг англанган қисмини танлаб олинади. Инсон рухиятининг бу хусусияти ахборот психологияси атамаларида "норасмий аккомодация" деб аталади. 
	Қандайдир бир одамлар гуруҳида умумий тартибсиз гап юритилмоқда. Эркак ўзининг ўнг томонида ўтирган ҳамкасби В га хушмуомалалик билан мурожаат қилади. Ваҳоланки уни чап томонида ўтирган аёл С нинг қилаётган ҳикояси кўпроқ қизиқтиради. Эркак бир вақтнинг ўзида калласини бурмаган ҳолда аёл С нинг гапларини қабул қилиши ва ҳамкасби В билан муҳокама қилаётган мавзуни давом эттиришни уддалайди. Шундай қилиб ҳар иккала суҳбат перцепцияланади, фақат уларнинг биригина апперцепцияланади.
	Норасмий аккомодацияда тафсилотнинг барча нозик томонлари фақат аҳамиятлисини англаб етиш учун қабул қилинмайди. Шундай қилиб, апперцепцияни муайян усул билан танлаб олинган ахборотни англаган ҳолда қабул қилиш каби талқин қилиш мумкин. Ахборотни классификациялаш ва танлаш, унинг "муҳимлиги ва мазмунлилиги" мезонларига мослик асосида олиб борилади.
	Бунда муайян одамнинг шахсий хусусиятларига, унинг олдинги билимлари ва тажрибасига, эътиқодига эмоционал ҳолатига ва бошқаларга боғлиқ равишда мезон мазмуни ўзгариши мумкин.
	Тадқиқотчи Грэм Уоллес талантли олимлар учрашувидаги ҳаётий ҳолатларини ўрганиб, масалани ечиш жараёни ўзига бирқанча босқичларни қамраб олади, деган хулосага келган. Уларнинг:	биринчиси — тайёргарлик босқичи, ёки танишишдан иборат бўлиб, бунда масаланинг моҳияти, кутилган мақсад ва мавжуд ўзгаришлар тушуниб етилади.
	Иккинчиси — ишлаб чицит босқичи — бунда масаланинг фазосини белгилаган ҳолда уни ҳал қилишнинг турли йўллари аниқланади.
	Учинчи босқич — баҳолаш — бунда масалани ҳал қилишнинг турли йўллари баҳоланиб, уларнинг энг маъқули танлаб олинади.
	Тўртинчи босқич — инкубацион давр дейилади ва биз бу ҳақида батафсилроқ тўхталамиз.
	Сиз билан шундай воқеа содир бўлганми: кўп соатлар давомида бирор масалани ҳал қилиш устида натижасиз бош қотирсангиз — у, лекин қандайдир бир вақтга хаёлингиз чалғиши билан, масаланинг ечими миянгизга ўз —ўзидан келган. Айнан шу нарса инкубация даври дейилади. Инкубация — англанилиши қийин тушунча. Шу сабабли Нобель мукофоти лауреати психолог Герберт Саймоннинг бу ҳақда берган тушунтиришини мисол тариқасида келтирамиз:
	Биз қандайдир бир масалани ҳал қилиш устида ишлаётганимизда, имкониятлари чекланган қисқа муддатли хотирамизда сақланаётган нисбатан кам ҳолдаги тушунчаларга таянамиз. Биз қачонки масала устида бош қотиришни тўхтатсак қисқа муддатли ёки оператив хотирада саҳланаётган ахборот тез унутилади.
	Агар бу ахборот керакли ечимини топиш учун махсулот бермайдиган бўлса, ундан қутулиш ҳатто фойдали омил бўлиши мумкин. Бунинг ишонарли исботи сифатида ҳаммамизга яхши таниш бўлган ҳолатни келтириш мумкин. қачон биз кишини исмини эслашга ҳаракат қилсак ва у тилимизни учида турган бўлсаю, лекин ҳеч эслашни иложини топмасак, у ҳолда натижасиз ўйлашга тўхташимиз биланоқ, у ўз —ўзидан бизнинг хотирамизга қалқиб чиқади.
	Масала ечимининг бирдан келиш ҳодисасини инсайт (порлаш) деб аталади. Буни мияда лампочкани бирдан ёнишига ўхшатиш мумкин. Инсайт, ҳаракатларни мужассамлаштириш давридан кейин, яъни одам миясида қўйилган муаммони бир нечта ечиш йўллари пайдо бўлганидан сўнг кузатилади.
	Одам хотирасида сақланаётган ахборотлар бир—бирлари билан ўзаро киришиб ўргимчак уясига ўхшаш тўрни ҳосил қилади. қачон, кимнингдир миясига кутилмаганда янги ғоя келса (инсайт), демак у бир жойдан иккинчи жойга аввал бирлашмаган тугунларни бирлашишидан ҳосил бўлади (инкубацион давр).
	Психологлар "бирор нарса тўғрисида ўйлаш" ёки "бирор нарсани хотирлаш» жараёнларини фаоллаштиришни тарқалиши, деб атайдилар. Кенгроқ билимлар тўрига эга бўлган одамларда фаоллаштиришни тарқалиш соҳаси ҳам каттароқ бўлади. Зич киришган билимлар тўрини ҳосил қилишнинг энг яхши усули — ўзаро боғланган билимларга эга бўлишдир. Аниқ соҳадаги билимлар алоҳида аҳамиятга эга. Агар сиз талабаларингизни фанда ижодий қобилиятларини намоён қила олишини хоҳласангиз, улар муайян соҳада билимларни эгаллашлари, сиз эса уларни масалани ҳал қилиши учун зарур ахборот олишларига имкониятни таъминлашингиз зарур. Янги ғоя яратиш учун айнан, билимларнинг зич киришган тўри керак, кам билимлар, янги ғоя яратиш учун етарли бўлмаган фикрларга олиб келади. Хотирада сақланаётган ахборотлардан фойдаланиш қобилияти, хатто, ўргатилган нарсалардан ташқарига чиқиб ҳам ижод қилиш имконини беради.
	Масалаларни ҳал қилиш бўйича мутахассислар, масаланинг кенг фазосида ечимини қидириш қанчалик самарали эканлигини яхши биладилар. Агар сизда бирон бир савол бўйича билимлар тўри яхши ривожланган бўлса, демак сиздаги турли мавзулар орасида кўп боғланишлар мавжуд; хотирлашнинг ва зарур ахборот танлашнинг кўп усулларини қўллай биласиз.
	Фикрлаш жараёнида эмоциялар, сезгилар ва интуяция ҳам муҳим ўрин эгалайди. Фикрлашнинг мақсади бизнинг онгимизда дунёни шундай ўзгартиришдан иборатки, кейин эмоцияларни самарали қўллаш мумкин бўлсин, Ахир, пировард натижада, қарор қабул қилиш босқичида, айнан, эмоция роль ўйнайди—да. Энг асосий масала қачон эмоция ва сезгиларга эрк бериини билишда.
	қабул қилиш методларини такомиллаштириб, пайдо бўштан ҳолатта альтернатив нуқтаи — назарларни киритиб ва мезоЦлар сифатида қадр — қиммат ва сезгилардан фойдаланиб жуда яш натажалар олиш мумкин. қабул қилишдан фарқли равишда мантиқ сезгиларга таъсир қила олмайди. Масалан, сиз қандайдир бир кечада жуда хушмуомала одам билан танишдингиз. Кишини кимдир у одам "сотқин" бўлса керак деб тахмин қилсин. Албатта, у одамнинг янгича идроки сизни унга муносабатингшни ўзгартириши мумкин.
	Сиз ўз талабаларингизни фикрлаш кўникмалашга ўргатаётиб, эмоцияларни ёддан чиқармай, бу жараёнда эмоция ва сезгиларга ўз ўринларини эгаллашга имкон беришингиз зашур. Эмоция ва сезгилар фикрлаш жараёнида асосий роль ўйнайди. Уларни фикрлаш жараёнидан чиқариб юбормай, керакли вадгда улардан фойдалана билиш жуда муҳим.
	Ижодни ҳам учта тушунчалар орқали таърифлаш мумкин, булар: сезгирлик, синергия ва интуициядир.  
	Сезгирлик — бу бизнинг сезгиларимиздан, бизнинг "ташқи дунёга очиладиган барча"миздан фойдаланишдир. Биз улар ёрдамида сезамиз, ҳидлаймиз, таъм татиб кўрамиз.
	Барибир бизнинг кўпчилигимиз одатда эъткбор бермайдиган нарсаларни ижодий шахслар сезади ва эршб қолади.
	Бундай инсоннинг белгиларидан бири шуки, у фжат масаланинг ечимигагина эмас, балки уни қўйилишига р;ам ижодий ёндошади.
	Синергия — бу биринчи қарашда қўшиб бўлмайдиган кўринадиган нарсаларни бир бутун, ҳамда фойдали ва ишлайдиган қилиб бирлаштиришдир. Агар сиз билимларни турли соҳаларига тегишли бўлган икки ғояни янги мазмунда муваффақиятли ишлай бошлайдиган қилиб бирлаштира олсангиз демак сиз синергияга кўргазмали мисолни намойиш қилган бўласиз. Синергияга мисолларни юқорида келтирилган Кальдернинг қисқа биографиясидан ҳам топиш мумкин. Чунки у симлар билан ишлашдаги ўз билимларини ёрқин ранглар ва абстракт расмлар билан уйғунлаштириб ҳайратлантирувчи констукциялар ярата олган. 	Гордон ўз вақтида масалаларни қўйиш ва ечишга ижодий ёндашиш мақсадида турли касб эгаларини бир жойга тўплашни таклиф қилган эди. Турли ғояларни уйғунлаштиришни уддалай олишлик учун кўп ва кенг малакалар ва кўникмалар сохиби бўлиш керак. Гуманитар таълимнинг фойдасига оид аргументлардан бири, унинг кенг билимлар беришидир. 	Бу эса ўз навбатида дунёга турли бурчаклар орқали қараш ва билимларни турли соҳаларида аҳамиятли фикрлар билдиришга имкон яратади. Фон Эйхнинг гувоҳлик беришича, Иотнн Рутенберг олдиндан  маълум, лекин бир—бири билан боғланмаган икки ғояни — вино ишлаб чиқаришда фойдалаииладиган пресс ва танга ишлаб чиқарадиган штампни бирлаштириб китоб босиш станогини  яратиш  мумкинлигини  ўйлаб  топгая.   Танга штампининг вазифаси кичик  буюмда изини қолдиришдан иборат.  Вино прессининг вазифаси эса узумдан шарбатни сиқиб олиш, яъни аксинча, катта юзаларга босим беришдан иборат. Бир куни Гутенберг штампни пресс остига жойлаштириб, шундай йўл билан қоғозга из қолдириш мумкинлигини аниқлади. Бу содда, лекин оргинал комбинация босиш станогига айланди ва кўплаб китобларни кенг оммага етиб бора оладиган қилиб, дунёни сезиларли ўзгартярди. 	Ижоднинг бақувват ҳаракатлантирувчи кучи — бу интуициядир. У кутилмаган ва режалаштирилмаган кашфиётга олиб келади. Машҳур олимларнинг таржимаи ҳолларида, уларнинг керакли ечимни интуитив равишда топган ҳолатлари кўп учрайди. Дастлабки қарашда бу ечимлар одатда кўникиб қолинган маънога мос келмагандай бўлиб ҳам кўриниши мумкин. Шуни ҳам унутмаслик керакки, агар ҳамма нарсани интуиция орқали тушунтириладиган бўлса, олимларга нисбатан адолатсизликка йўл қўйилган бўлади. Тўғри, янги ажойиб дори уни ташкил этувчи моддаларни тасодифий силжиши натижасида олинди. Лекин фақат тажрибали олимгина бу тасодифийликни ўзига яраша баҳолай олган бўлар эди. Агар унинг ўрнида қеракли билимларга эга бўлмаган одам бўлганида эди, у тажрибани хато деб эълон қилиб, уни эсдан чиқарган бўлар эди. Интуициянинг ижод жараёнида муҳим роль ўйнаши шубҳасиз, лекин шунингдек у мақсадга интилиш ва меҳнатсеварлик билан мустаҳкамланиши зарурлиги ҳам ҳеч қандай шубҳа туғдирмаслиги керак. Албатта, илмий кашфиётни соф интуитив равишда қилиш мумкин, лекин бундай бахтли "тасодифлар"ни лабораторияларда бутун куну—тун давомида бажарилган машаққатли меҳнатдан кейин рўй бериш эҳтимоли катгарок. Фикрлаш жараёнида интуиция муҳим рол ўйнайди, лекин интуиция тўғри ечимни ҳам кўрсатади, — деб ўйлаш ва ундан умид қилиб, фақат кутиб ўтириш ярамайди. Интуиция баъзи ҳолларда панд бериши ҳам мумкин, лекин у эмоция ва сезгилар билан бир қаторда фикрлашнинг ажртиб бўлмайдиган қисмидир.

